MBI AUDITIMIN E USHTRUAR NE BASHKINE VORE

Raporti Pérfundimtar i Auditimit té ushtruar né Bashkiné VVoré me objekt: “Mbi Vlerésimin e
aktivitetit ekonomiko-financiar, procedurat e shqgyrtimit dhe miratimit té studimeve
urbanistike, shesheve e lejeve té ndértimit, lejeve te shfrytézimit, administrimit té aseteve,
dhénien me gira té objekteve proné publike, funksionimi i Policisé Bashkiake, vlerésimi i
auditit té brendshém, etj.” dhe masat pér pérmirésimin e gjendjes, jané miratuar me
Vendimin e Kryetarit t¢ KLSH nr. 38, daté 21.3.2012.

Bazuar né nenet 9 dhe 16 té ligjit nr. 8270, daté 23.12.1997 "Pér Kontrollin e Larté té
Shtetit", ndryshuar me ligjin nr. 8599, daté 01.06.2000, me shkresén nr. 377/5, daté
21.3.2012, dérguar z. Fiqiri ISMAILI, Kryetar i Bashkisé, krahas Raportit Pérfundimtar té
Auditimit, Kontrolli i Larté i Shtetit i ka rekomanduar dhe kérkuar zbatimin e masave té
méposhtme:

A. MASA ORGANIZATIVE

1. Té merren masa, pér aktivet e géndrueshme té patrupézuara si: Llogaria 210 “Toka, troje,
terrene” me vleré 62,328,026 leké; Llogaria 212 “Ndértime e konstruksione” me vleré
187.727.138 leké; Llogaria 213 “Rrugé, mjete, vepra ujore” me vleré 1,237,893,092 leké;
Llogaria 214 “Instalime, makineri pajisje e vegla pune” me vleré 7,762,998 leké, té hapen
kartela pér ¢cdo aktiv ku té pasqyrohen origjina e kétyre mjeteve, viti i krijimit té tyre, vlera
fillestare, pérgindja e amortizimit (pér ato gé llogaritet amortizim), etj.

Menjéheré

2. Té merren, masa gé té béhen hyrje né magaziné e té kontabilizohen né kontabilitet vlerat
prej 5,159,240 leké e 6 studimeve e projektime té paguara nga Bashkia né vitet 2010 e 2011.
Menjéheré

3. Té merren masa, gé né té gjitha rastet né dosjet e biznesit té vogél té administrohet
Vendimi i QKR, né zbatim té neneve 75, 77 dhe 78 té ligjit nr. 9723, daté 3.5.2007 “Pér
Qendrén Kombétare té Regjistrimit”.

Menjéheré

4. Té merren masa, nga Sektori i Tatimeve, gé té béjé planifikimin real té taksave e tarifave
vendore, bazuar né té dhénat, qé disponon Bashkia, duke i programuar ato analitikisht né
ményré, gé niveli i planifikimit té tyre té vijé né rritje nga viti né vit dhe té jeté sa mé real, si
p.sh. pér taksén mbi tokén bujgésore.

Vazhdimisht

5. Té merren masa, gé kontratat e lidhura me subjektet pér vendosjen e reklama né territorin e
Bashkisé detyrimisht t& shogérohen me dokumentacion plotésues pér té vértetuar sipérfagen e
tatuar, planimetrité e skicat té jené hartuara nga njé organ i licencuar pér kété géllim dhe té
konfirmuara nga Zyra e Urbanistikés né Bashki.

Deri né daté 30.03.2012

6. Té merren masa, qé né fund té ¢do viti financiar detyrimet e pa shlyera nga tatim taksat té
regjistrohen né kontabilitetin e Bashkisé pér ndjekje dhe arkétim.
Vazhdimisht



7. Té merren masa, @& Drejtoria e Urbanistikés (Sekretaria Teknike) t¢ mos paragité pér
shqyrtim e miratim né KRRT-né e Bashkisé:

a. leje té destinacionit té sheshit té ndértimit dhe kondicioneve urbane té tij dhe leje
ndértimi, pa disponuar mé paré njé studim urbanistik rajonal e mjedisor, dhe projektet e
ndryshme si projektin e plote te ngrohjes, projekti Elektrik, projekti i MKZ, projekti
Hidraulik.

b. leje té destinacionit té sheshit té ndértimit dhe kondicioneve urbane té tij dhe leje
ndértimi, pa shqyrtuar dhe miratuar mé paré né Késhillin Teknik dhe KRRT-né, studimin
urbanistik pjesor té hartuara nga struktura té licencuara.

c. leje shfrytézimi pér objekte t&¢ ndryshme ndértimi, pa u paragitur nga subjekti
ndértues dokumentacioni i ploté tekniko ligjor, si dhe konfirmimi nga Dega e Tatimeve i
situacionit pérfundimtar.

Vazhdimisht

8. Té merren masa, gé anétarét e KRRT-sé né ¢’do mbledhje té saj té deklarojné konfliktin e
interesit.
Vazhdimisht

9. Té merren masa, pér kontabilizimin né kontabilitet dhe arkétimin e shumés prej 3,491,684
leké, (sipas tabelés bashkélidhur) taksé e ndikimit né infrastrukturé nga investimet publike,
shumé e cila pérbéné té ardhura t¢ munguar né buxhetin e Bashkisé, me destinacion té
pércaktuar, pér realizimin e studimeve urbanistike.

Deri né daté 30.06.2012

10. Autoriteti kontraktor t€ marré masat, gé pér ¢do tender té caktoi zyrtarisht struktura té
specializuar pér specifikimet teknike si dhe té bé&jé ndarjet e detyrave pér secilin népunés apo
zyrtar té njésive té prokurimeve.

Vazhdimisht
11. Njésité e Prokurimit (pérgatitésit e dokumenteve té tenderave) t€ mbajné procesverbale
dhe dokumentacione té plota pér procedurat e kryera né pércaktimin e fituesit té kontratés, né
ményré té tillé, gé té lejojné kontrollin e zbatimit té ligjit. Gjithashtu t¢€ mbahen procesverbale
té vlerésimit té ofertave pér té saktésuar nése kryen veprimet aritmetikore si dhe llogaritjet e
vlerave anomalish té ulét duke pérfshiré treguesit e cilésuar né legjislacionin e prokurimeve
publike né fuqgi t& ofertave ekonomike té paraqitur pér konkurrim nga operatorét ekonomik
pjesémarrés né tendera

Vazhdimisht

12. Komisionet e Vlerésimit té Ofertave pér kualifikimin e operatoréve ekonomik konkurrues
pjesémarrés népér tendera detyrimisht té zbatojné me rigorozitet kriteret kualifikuese té
vecanta (specifike) té vendosura e t€ miratuara nga njésité e prokurimit, pa béré asnjé lloj
interpretimi té tyre.

Vazhdimisht
13. Njésia e Prokurimit Publik né pérgatitjen e kérkesave té vecanta pér kualifikim té miratoi
kérkesa, gé té kené lidhje me kontratat objekt prokurimi, té jené té& kuptueshme e pa
interpretime, por té nocioneve kalon/ngel si dhe té stimulojné pjesémarrjen e biznesit té vogél
e té mesém. Gjithashtu pér tenderat e punéve publike nuk duhet té kérkojé dokumente shtesé
pér vértetimin e kryerjeve té punéve té ngjashme e té sé njéjtés natyre si dhe disponimin e
makinerive e aseteve pérve¢ shtojcave respektive formularét nr. 7 dhe 8 té€ miratuar me DST.

Vazhdimisht



14. Autoriteti kontraktor t& marré masa, gé né kontratat e lidhura né nenet pér "démet e
likuidueshme pér vonesén né mbarimin e punimeve, furnizimeve dhe shérbimeve"”, té
vendoset vetém pérgindja, gqé i korrespondon afatit kohoré: té dorézimit t€ punimeve, té
furnizimit me mallra apo té shérbimeve té kryera.

Vazhdimisht

B. MASA DISIPLINORE

1. Mbéshtetur né nenet 37 e 144 té ligjit nr. 7691, daté 12.07.1995 “Kodi i Punés né
Republikén e Shqipérisé” té ndryshuar, si dhe kontratés té punés, Kryetari i Bashkisé Vorg, té
fillojé procedurat pér dhénien e masés disiplinore:

“Vérejtje me paralajmérim pér zgjidhjen e kontratés sé punés”.
] me detyré Pérgjegjés Sektori i Tatim Taksave, pér shkeljet dhe mangésité té konstatuara
gjaté kontrollit né ushtrimin e detyrave té tij funksionale:

a- né kundérshtim me nenet 75, 77 dhe 78 té ligjit nr. 9723, daté 3.5.2007 “Pér
Qendrén Kombétare té Regjistrimit”, si dhe té ligjit nr. 9632, daté 30.10.2006 “Pér sistemin e
taksave vendore”, jo né té gjitha rastet né dosjet e biznesit té vogél administrohej Vendimi i
QKR-sé;

b-kontrata me subjektet reklamues nuk jané shogéruar; dokumentacion plotésues pér
té vértetuar sipérfagen e tatuar, nuk ka njé listé t& shogéruar me planimetri e skica nga njé
organ i licencuar pér kété géllim dhe e konfirmuar nga zyra e urbanistikés né Bashki, si dhe
nuk ka specifikime pér tabelat deri né 18 m? apo mbi 18 m? Dokumentacion Ky i
domosdoshém pér té vértetuar sipérfagen e tabelave reklamuese;

c-Né fund té ¢do viti financiar nuk jané kérkuar pér tu regjistruar né kontabilitetin e
Bashkisé detyrimet e pa shlyera nga tatim taksat pér ndjekje dhe arkétim, kjo mbéshtetur né:
ligjin nr. 9920, daté 19.05.2008 “Pér procedurat tatimore”, me ndryshimet, neni 27, “Mbajtja
e Regjistrimeve”, ligjin nr. 7776, daté 22.12. 1993 “Pér Buxhetin Lokal”, i ndryshuar, VKM
nr. 783 daté 22.11.2006 “Pér Pércaktimin e Standardeve dhe té Rregullave Kontabél”, pika 2
“Dokumentet e Kontabilitetit”, germa “c”, pikat 2 e 3 “Rregullat e pérgjithshme té mbajtjes
sé librave dhe dokumenteve té tjera té kontabilitetit”.

Shénim: Auditimi u krye nga audituesit Artan Mirashi, Ymer Stafa, Jonel Nasto dhe Ervehe
Cumani. Mé tej u shqyrtua nga Kryeaudituesi i Departamentit Miranda Haxhia, Drejtori i
Departamentit Pullumb Beqiraj, Drejtori i Drejtorisé Juridike dhe Kontrollit t& Cilésisé
Elvana Tivari, si dhe u verifikua si praktiké nga Drejtori i Pérgjithshém Robert Gjini.

